
Bi lan 5 Joer  «  Wi isser  Le i t  »  

De 15.  Januar  1990 war dé i  6 .  Genera lversammlung vun de Wi isser  Le i t ,  dé i  
doduerch gezeechent  war ,  dass e .a .  de Pres ident  Gérard He in an de Sekretär  
Fernand Tremuth h i r  Demiss ioun g inn hunn.  Mam Accord vum Comité  heut  de 
Sekretär  de B i lan vum Joer  1989 an och de B i lan vu 5 Joer  Wi isser  Le i t  der  
Genera lversammlung v i rgedroen.  He i  deen Dee l ,  deen dé i  5 Joer  sä i t  der  
Grënnung vun de Wi isser  Le i t  resuméier t  :  

Iwwermar ,  de 17.  Januar  1990 gët t  e t  fënnef  Joer ,  dass d ’  W i isser  Le i t  
gegrënnt  goufen,  eng Uersaach f i r  e  kuerze B i lan iwwert  dé i  fënnef  Joer  ze 
zé ien.  

F i r  d ’é ischt  e  puer  Zue len :  

• organisé ier t  hu mer :  
o 5 Blummenakt iounen (15 671 B lumme s i  besta l l t  a  ge l iwwert  

g inn) 
o 2 gemit t lech Nomëtteger  
o 6 É i rungen 
o 3 Botzakt iounen 
o 4 Gr i l l fes ter  
o 4 K leesechers fe ieren 
o 5 Duer f fester  
o 4 Aweihungen (1 Gemengerot)  
o 7 Trëppe l toure l t ier  (4 mat  Kommentar)  
o 5 Iessen 
o 2 In format iounsversammlungen 
o 8 Theaterowender 
o 10 Tombolaën 
o 3 P lanzakt ioune mat  de Kanner 
o 2 Konferenzen 
o 1 Quiz  
o 1 Kancours 
o 1 Conven iat  
o 1 Besuch am «  Wort  »  

• mir  hunn dee lgeho l l  un enger  Cava lcade 
• mir  hunn eng Coupe gestë f f t  
• mir  haten 23 Entrevuën,  dovu 7 mam Schef ferot  
• de Comité  ass 57 mol  zesumme komm, dobä i  s i  451 Puntke beschwat  

g inn 
• den 13.  Februar  1985 hate mer owes no der  1 .  Genera lversammlung 

51 Membren,  1986 waren et  der  105,  1987 151,  1988 och 151 an 
1989 153.  



• F inanz ie l l  hu mer de Verä in  op stab i l l  Fé iss  gesta l l t  :  owes no der  
Grënnungsversammlung hate mer 4.000.-  Frang an der  Ca isse,  gestë f f t  
haaptsäch lech duerch Bä i t reg vu Membre vum Comité ,  haut  hu mer 
300.000.-  Frang an der  Ca isse.  

D’Wi isser  Le i t  hunn ne i t  L iewen an d ’Duer f  bruecht ,  ech mengen,  dat  ass 
onemstr idden.  An deene 5 Joer  sä i t  d ’W i isser  Le i t  best inn,  s inn och nach ner  
Verä iner  entsanen oder  ne i  opge l ie f t .  Op dat  eppes mat  de Wi isser  Le i t  ze 
dongen hat ,  op d ’Wi isser  Le i t  v lä icht  nëmmen de Kader ge l iwwert  hunn,  wou 
dor iwwer d iskuté ier t  gouf ,  wou d’ Ideeën eropkoumen oder  ausgeschaf f t  
goufen,  s ie f  doh i  gesta l l t  ;  sécher  ass ,  dass d ’Wi isser  Le i t  och en ne ien 
D iskuss iounsforum geschafen hunn.  

Mat  21 Mann am 1.  Comité  kann een sech v i rs te l len ,  dass et  net  ëmmer 
e in fach war ,  a l l  dé i  Ideeën op e gemeinsame Nenner ze bréngen.  Et  huet  
v lä icht  j id fereen e bëssche ges icht ,  seng Ideeën eranzebréngen,  a  muncheree 
war  och dann ent täuscht ,  wann seng Ideeën net  ëmmer d i rekt  be i  a l l  deenen 
anere verstan goufen,  an deen Uk lank fond hunn,  deen h ien sech erwaart  hat .  

Ganz dax war  et  f lo t t ,  ‘ t  ass v i l l  ge laacht  a  gespaasst  g inn be i  de Wi isser  Le i t ,  
‘ t  waren och Momenter  do,  wou et  emol  méi  haart  h ier  gaang ass ,  wou 
gemaul t ,  sech ge iergert  an och emol  gef lucht  g inn ass .  

Trotz  a l l  deem awer kënne mir  a l leguer  he i  zesumme sto lz  s inn op dee B i lan,  
deen he i  v i r lä i t .  5  Joer  Aarbecht ,  dé i  sech renté ier t  hunn.  5 Joer  awer och,  no 
deenen ee kan verstoen,  dass dé i  Le i t ,  dé i  b is  doh inn de Geescht  vum Verä in  
bestëmmt hunn,  bereet  s inn,  och aneren d ’Ruder ze iwwer loossen,  f i r  dé i  
ugefaangen Aarbecht  we iderzefé ieren,  mat  ne iem E lan a mat  ne ier  
Begeeschterung.  Et  so l l  we ider  ge laacht  a  gespaasst ,  d iskuté ier t  a  geschaf f t  
g inn be i  de Wi isser  Le i t .  Da wë l l  ech awer och nach e puer  persé in lech 
Wierder  zum Ofsch loss soen,  wann e ise Pres ident  mer dat  er laabt .  

E  puer  Wuert  f i r  d ’é ischt  f i r  persé in lech merc i  ze soen a l l  deenen,  dé i  b is  e lo  
zum Wuel  vum Duer f ,  senge Le i t  an de Wi isser  Le i t  zesummegeschaf f t  hunn.  

E besonnesche Merc i  deenen,  dé i  mir  be i  menger Charge a ls  Sekretär  
geho l le f  hunn.  Dee gré isste  Merc i  a l lerdéngs ass f i r  e ise Gerry ,  deen et  
fäerdeg bruecht  huet ,  e ise Verä in  während 5 Joer  esou ze fé ieren,  wé i  e t  
sech gehéier t ,  a  wé i  een dat  vun h im gewinnt  ass ,  mat  k lore Pr inz ip ien,  mat  
ganz v i l l  Asaz,  v i l l  Gedo ld an deer  né ideger  Duerchsetzungskraaf t ,  mat  
Duerchb léck an engem Bléck ,  f i r  ganz v i l l  Prob lemer am V iraus ze ges inn an 
se ze lé isen.  Ech hunn op a l le  Fa l l  dé i  5 Joer  laang probé ier t ,  h ien esou gut t  
wé i  ech konnt ,  loya l  ze ënnerstëtzen an h im ze hë l le fen,  an deem Geescht ,  an 
deem d’Wi isser  Le i t  gegrënnt  goufen.  



D’Ursaachen,  f i rwat  ech net  méi  wë l l  mat  un der  Spëtzt  vun de Wi isser  Le i t  
bestëmmen,  hunn ech a menger Demiss ioun am Comité  jo  duerge luet .  Ech 
w ier  f rou,  wann dé i  esou verstan gé i fe  g inn,  wé i  se gemengt  waren,  a  kee 
eppes dohannert  gé i f  s iche goen,  wat  net  do ass .  Meng 5 Joer  be i  de Wi isser  
Le i t  ware f lo t t ,  an et  deet  mer net  leed f i r  a l l  dat ,  wat  ech doram op a l l  
Mané ier  investé ier t  hunn.  

Mäi  gré isste  Wonsch ass et ,  dass de Sekretär  an der  Genera lversammlung 
1995 grad esou e pos i t ive  B i lan ka v i r leeën,  wé i  ech dat  haut  am Numm vun 
a l le  menge Ko l legen aus dem Comité  he i  konnt  maachen.  

 


